
Монгол Улсын Их Хурлын 2018 оны намрын ээлжит чуулганы
 Эдийн засгийн байнгын хорооны 

10 дугаар сарын 05-ны өдөр /Баасан гараг/-ийн 

хуралдааны товч тэмдэглэл

Улсын Их Хурлын гишүүн Б.Баттөмөр ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52,6 хувийн ирцтэйгээр хуралдаан 11 цаг 27 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Д.Дамба-Очир, Х.Болорчулуун, Ж.Ганбаатар, Б.Дэлгэрсайхан, Б.Жавхлан, С.Чинзориг.
Нэг. Зам, тээврийн хөгжлийн сайдыг томилох тухай 
Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, референт Г.Баярмаа нар байлцав. 

Зам, тээврийн хөгжлийн сайдыг томилох тухай Монгол Улсын Ерөнхий сайдын саналыг Монгол Улсын сайд, Засгийн газрын Хэрэг эрхлэх газрын дарга Г.Занданшатар танилцуулав. 

Танилцуулгатай холбогдуулан Улсын Их Хурлын гишүүн Д.Эрдэнэбат, Д.Тэрбишдагва нарын тавьсан асуултад нэр дэвшигч Я.Содбаатар хариулж, тайлбар хийв.

Улсын Их Хурлын гишүүн Б.Ундармаа, Ж.Бат-Эрдэнэ нар үг хэлэв.  

Б.Баттөмөр: Зам, тээврийн хөгжлийн сайдад Я.Содбаатарыг томилох тухай Монгол Улсын Ерөнхий сайдын саналыг дэмжье гэсэн санал хураалт явуулъя. 

92.3 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Л.Элдэв-Очир Улсын Их Хурлын чуулганы нэгдсэн хуралдаанд танилцуулахаар тогтов.
Хуралдаан 23 минут үргэлжилж, 19 гишүүнээс 13 гишүүн ирж, 68.4 хувийн ирцтэйгээр 11 цаг 50 минутад өндөрлөв.


Тэмдэглэлтэй танилцсан: 


ЭДИЙН ЗАСГИЙН БАЙНГЫН


ХОРООНЫ ДАРГА                                                                Д.ДАМБА-ОЧИР

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                            Д.УЯНГА
МОНГОЛ УЛСЫН ИХ ХУРЛЫН 2018 ОНЫ НАМРЫН ЭЭЛЖИТ ЧУУЛГАНЫ
ЭДИЙН ЗАСГИЙН БАЙНГЫН ХОРООНЫ 
10 ДУГААР САРЫН 05-НЫ ӨДӨР /БААСАН ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Б.Баттөмөр: Эдийн засгийн байнгын хорооны хурал эхэлж байна. Ирц 52.6 хувьтай байна, ирц бүрдсэн байна хуралдаанаа эхэлье. Монгол Улсын өнөөдөр 1 асуудал хэлэлцэнэ. Монгол Улсын Засгийн газрын гишүүн-Зам, тээврийн хөгжлийн сайдыг томилох тухай асуудал. Уг асуудлыг одоо танилцуулахыг Монгол Улсын Засгийн газрын гишүүн-Хэрэг эрхлэх газрын дарга Г.Занданшатарыг урьж байна. 

Г.Занданшатар: Байнгын хорооны дарга, эрхэм гишүүд ээ, 


Монгол Улсын Үндсэн хуулийн 39 дүгээр зүйлийн 2 дахь хэсэг, Засгийн газрын тухай хуулийн 23 дугаар зүйлийн 1 дэх хэсгийн 1-д Ерөнхий сайд Ерөнхийлөгчтэй зөвшилцсөний үндсэн дээр Засгийн газрын бүтэц бүрэлдэхүүнд өөрчлөлт оруулах, Засгийн газрын гишүүнийг томилох албан тушаалаас чөлөөлөх огцруулах саналаа Улсын Их Хуралд өргөн мэдүүлэхээр заасан. Улсын Их Хурлын гишүүн Янгугийн Содбаатарыг Засгийн газрын гишүүн-Зам, тээврийн хөгжлийн сайдын албан тушаалд томилуулах саналаа хуульд заасан журмын дагуу Монгол Улсын Ерөнхийлөгчтэй зөвшилцсөний үндсэн дээр Улсын Их Хуралд өргөн мэдүүлж байна. Монгол Улсын Ерөнхийлөгчийн Авлигатай тэмцэх газрын албан бичгүүд нэр дэвшигчийн дэлгэрэнгүй танилцуулгыг бол хавсаргасан байгаа. Хэлэлцэн шийдвэрлэж өгөхийг хүсье. 

Б.Баттөмөр: Монгол Улсын Засгийн газраас болон нэр дэвшигчээс асуух асуулттай гишүүн нэрээ өгнө үү, Д.Тэрбишдагва гишүүнээр тасалъя. Б.Ундармаа гишүүнээр тасалъя. Д.Эрдэнэбат гишүүний микрофоныг өгье. 
Д.Эрдэнэбат: Баярлалаа. Зам, тээврийн яамыг эзэнтэй болгох нь зөв байх. Маш удаан хугацаагаар явлаа. Я.Содбаатарыг Улсын Их Хурлын гишүүний хувьд бол бас мөр зэрэгцээд олон жил ажилласан болохоор мэдэж байна. Хамгийн гол нь одоо ингээд хамгийн сахилгагүй яам руу очих гэж байна л даа. Тэгээд хамгийн гол нь Зам, тээврийн нэг онцлог байгаа юм нэг мэргэжлийн зайлшгүй ийм шаардлагыг шаарддаг. Тэгээд энд манай хүн чинь өөрөө физик инженер гэж мэргэжилтэй л юм байна. Яах вэ улс төрийн бас л нэгэн томилгоо гэж ойлгогдож байгаа. Ингээд л явдаг юм урд нь ингээд явж байсан тэгээд одоо ингээд явах юм шиг байна. 

Тэгээд ер нь тэр яам дээр яг зам, тээврийн бодлогын талаар өөрийн чинь яг хамгийн түрүүн хэрэгжүүлэх ёстой ажил гэж юу гэж бодож байгаа юм бэ, аль нь юм бэ? Тэр сахилга бат нь юм уу зохион байгуулалт нь юм уу нэг эсхүл техник технологийн асуудлаас юм уу энэ дээр тодорхой нэг мэдээлэл өгөөч бас өөрийгөө бэлдсэн байлгүй дээ бодвол 1 дүгээрт. 

2 дугаарт саяын гарсан энэ замбараагүй үйл явдал Зам, тээврийн яам дээр гарч байгаа тэр удаа дараагийн аваар осол тэр хүний амьтай холбоотой зүйлүүд цаашид үргэлжлэхгүй гэх баталгаа тун бага болоод байгаа юм. Зөвхөн Зам, тээврийн яам дээр ч биш. Тэгэхээр одоо очоод бас нэг улс төржсөн үйл ажиллагаа хүн амьтнаа сольдог юмнаас эхлэх үү яах уу, үүнийг юу гэж харж байгаа юм бэ? Багаар ажиллах чадвартай гээд энэ дээр нэг юм бичсэн байна. Багаар ажиллах чадвар гэдгийг юу гэж үзээд байгаа юм бэ? 2 баг болоод хоорондоо үзэлцэнэ гэж бодож байгааг хэлээд байгаа юм уу арай өөрөөр ажиллана гэж бодож байгаа юм уу энэ асуудал дээр. 
Дараагийн асуудал өөрөөс чинь одоо ингээд томилогдохоос чинь өмнө нэг зүйлийг асууя. Хэрэв энэ Зам, тээврийн яам дээр урд талын тэр олон удаагийн аваар осол шиг ийм хариуцлагагүй юм гарахад одоо Ж.Бат-Эрдэнэ сайд шигээ одоо тэгээд хариуцлага хүлээгээд гарах чадвар өөрт чинь байх уу нэг эсхүл тайлбар хийгээд суух уу гэдэг дээр яг өнөөдөр Байнгын хорооны хурал дээр нэг үгээ хэлсэн нь дээр байх. Үүнийг л асууя, өөр юмгүй. 

Б.Баттөмөр: Я.Содбаатар гишүүн асуултад хариулъя. 

Я.Содбаатар: Байнгын хорооны гишүүдийнхээ энэ өдрийн мэндийг дэвшүүлье. Д.Эрдэнэбат гишүүний асуултад хариулъя. Тэгэхээр Монгол Улсын Засгийн газраас ер нь бол энэ салбарт очиж хэрэв Улсын Их Хурлаас итгэл хүлээлгээд очих юм бол Засгийн газрын үйл ажиллагааны мөрийн хөтөлбөрийн хэрэгжилтийг хангах чиглэлд гол анхаарч ажиллана. Улсын Их Хурлаас энэ Засгийн газрын хийх ажлын чиг хандлагыг хэлээд өгсөн. Үүнийг яг хэрэгжилтийг хангах асуудал бол Засгийн газрын үүрэг. Тийм учраас Засгийн газрын гишүүнээр томилогдвол энэ чиглэлд гол эхэлж анхаарч ажиллана. Ялангуяа Засгийн газраас энэ төрийн албан хаагчдын сахилга хариуцлагыг чангатгах дээшлүүлэх чиглэлээр шат дараатай арга хэмжээнүүд авч байгаа. Энэ хүрээнд ч гэсэн бид нар энэ салбарт мэргэжлийн боловсон хүчнүүдийг байх байранд нь очуулах, техник стандартыг хангаж ажиллах салбарын энэ онцлогийг бас нэлээн харгалзаж ажиллах ийм зайлшгүй бас шаардлага байгаа гэж үзэж байна. Өмнөх Ж.Бат-Эрдэнэ сайдын үед хийж байсан хэд хэдэн томоохон шинэчлэлийн ажлууд эхлүүлсэн юм байна лээ. Энэ шинэчлэлийн ажлуудыг цаашид бас үргэлжлүүлнэ гэсэн ийм бодолтой байгаа. 

Ялангуяа иргэний нисэхийн салбарт авч байгаа шинэ төмөр зам, авто замын салбарт салбарын эрх зүйн орчныг боловсронгуй болгох чиглэлээр хэд хэдэн томоохон ажлын эхлэл тавигдсан ажлын хэсгүүд гараад зарим нь Улсын Их Хурал, Засгийн газрын түвшинд оруулах шийдвэр гаргуулах түвшинд явж байгаа асуудлууд байгаа юм байна. Үүнийг бол бас судалж үзсэн. Мэдээж энэ салбарт тулгамдаж байгаа асуудлууд бол байгаа. Энэ асуудлуудыг салбарын мэргэжилтнүүдтэйгээ хамтарч энэ асуудалд анхаарч ажиллана гэдгийг бас хэлье. 

Хоёрт бол ер нь бол төрийн албаны шинэчлэлийн асуудал бол бид нар шат шатандаа тавих ёстой. Энэ өнөөдөр ч бий болсон зүйл биш. Тийм учраас Төрийн албаны хуулийг энэ парламент баталж гаргасан 2019 оны 1 сарын 01-нээс хэрэгжиж эхлэх ёстой. Цаашдаа бид нар төрийн алба улс төрөөс хараат бус байдаг мэргэшсэн мерит зарчмаар буюу шат дараалан мэргэшиж явдаг энэ одоо тэгээд тогтвор суурьшилтай ажилладаг энэ чиглэл рүү нь бид нар төлөвшүүлэх чиглэлд бол хаана хаанаа анхаарч ажиллах зайлшгүй шаардлага байгаа гэдэгтэй бол санал нэг байгаа. 


Хариуцлагын асуудал бол мэдээж та түрүүн асуух шиг боллоо. Ж.Бат-Эрдэнэ сайд бол энэ салбарт гарсан асуудалтай холбоотойгоор улс төрийн хариуцлагыг нь үүрч бас нэг том жишиг Монгол Улсад тогтоож байна гэж харж байгаа. Тэгэхээр энэ Монголын улс төрд тогтож байгаа том жишиг гэж харж байгаа. Тийм учраас цааш цаашдаа зөвхөн би ч биш ер нь Монголын улс төрд Монгол төрд тангараг өргөөд явж байгаа хүмүүс энэ хэлсэн ярьсандаа байж ажлаа хийж эргэж сахилга хариуцлагаа үүрдэг байх дээр бол санал нэг байгаагаа бас хэлье. Баярлалаа. 
Б.Баттөмөр: Д.Тэрбишдагва гишүүн.

Д.Тэрбишдагва: Баярлалаа. Я.Содбаатар гишүүнийг дэмжиж байгаа. Үүнээс өмнө би бас Ж.Бат-Эрдэнэ сайддаа мэргэжлийнх хариуцлага хүлээгээд огцорч өргөдөл өгсөн ч гэсэн мэргэжлийн хувьд энэ яамыг их зөв хандлага чиглэл рүү явуулах ялангуяа Эдийн засгийн байнгын хороон дээр энэ төмөр замтай холбоотой асуудал, иргэний нисэхтэй холбоотой асуудал замтай холбоотой асуудал олон асуудлыг бол яг мэргэжлийн хүний түвшинд зөв тайлбарлаж зөв ойлгуулж Их Хурлын гишүүд ойлгуулъя гэсэн үүднээс бол ер нь цаашдаа энэ зам, тээврийн хөгжлийн чиглэлээр манай Байнгын хорооны гишүүд бол нэлээн их суурь мэдлэгтэй болсон гэж бодож байгаа. Тэгэхээр бас Ж.Бат-Эрдэнэ сайддаа өөрийн яг мэргэжлийн алдаа биш байж байгаад өнөөдрийн манай нийгэмд үүссэн энэ айхавтар сүрхий энэ бухимдлууд их байна л даа. Ер нь сахилга хариуцлага дэг журамгүй ажил бол зөвхөн Зам, тээвэр хөгжлийн яам дээр ч биш бүх салбарт ялангуяа дунд тушаалын нөхөд дээр их гараад байгаа юм яах вэ, цоллуулдаг нь Их Хурлын гишүүд болохоос биш үнэхээрийн ийм үед хариуцлагын асуудал их гарч байна л даа. 

Тэгэхээр би Я.Содбаатар гишүүнд нэгэнт суурь бол гайгүй бэлтгэгдсэн. Тийм учраас амжилт хүсье. Дээр нь бол хийх ажлууд бас их байгаа юм. Хамгийн 1 дүгээрт энэ Улаанбаатар хотын түгжрэлтэй холбоотой асуудлыг бол зам, тээврийн бодлого Улаанбаатар хоттойгоо хамтарч хийхгүй бол ерөөсөө болохгүй. Яг одоо манай энэ нийгмийн өнөөдөр энэ сахилга хариуцлагын асуудал ярьж байхад нийгмийн сахилга батын асуудлыг манай гудамжинд явж байгаа машины замбараагүй байдлыг харахаар яг л манай гудамжны хөдөлгөөн бол нийгмийн эмх замбараагүй байдлын илрэл. Энэ улс оронд чинь одоо буруу жолоотой, зөв жолоотой тэгээд л ер нь ямар машинууд яаж яваад байгаа юм, тэгээд л янз янзын шалтгаанаар тэгж болно, ингэж болохгүй гээд л улс төрчид нь нийгмээсээ зарим нь бас айдаг. Энэ нэг одоо хотын түгжрэлийн энэ хотын асуудлыг жаахан цэгцлэхгүй бол болохгүй байх. Түүн дээр яах вэ зүгээр хотын ажил гэдэг мөртөө зам, тээврийн бодлого дээр үүн дээр бас нэг анхаарч ямархуу маягаар ажиллах вэ? 

Би ингээд хүмүүстэй ингээд манай дүүргийнхэнтэй уулзаад явж байхад хүүхдээ хүргэхийн тулд хотод хүүхдээ хүргэхийн тулд автомашинаар хүргэж өгч байгаа. Тэгээд уг нь автобусны байдал өөрөө их аятайхан болоод ингээд автобус нь өөрөө яваад байдаг бол хүн байна шүү дээ хүүхдээ машинаар хүргэж өгөх гээд л хэдэн цаг яваад байхгүй. Автобус өөрөө уг нь хуучин гайгүй явдаг байсан одоо автобус өөрөө бөөн түгжрэл бөөн оочир ийм болсон учраас энэ хүүхдээ хүргэж өгөх үүднээс авхуулаад энэ түгжрэл чинь бий болоод байна. Өнөөдөр бараг айл болгон машинтай болсон үед бол за, за автобусанд хүүхдээ ингээд нэг баахан гадаа даарч утаан дунд зогсоогоод тэгээд автобусанд суулгаад олон цаг болгож ингээд явуулахын оронд бол ерөөсөө л хүргээд өгье гээд тэгээд ээж аав нь бүтэн ажилдаа явах гэж цаг явдаг гэх мэтээр ингээд энэ нэг түгжрэлтэй холбоотой асуудал замтай холбоотой асуудал дээр Улаанбаатар дээр Улаанбаатар хот руу ярьдаг, Зам, тээврийн яам бол энэ дээр бас бодлого гаргаж энэ нэг Улаанбаатарынхаа түгжрэлийг ярихгүй бол ээ дээ мөн ч энэ хүнд байна даа. Энэ дээр одоо ямархуу бодлого явуулах вэ, энэ дээр ялангуяа энэ нэг буруу, зөв жолоотой машинууд чинь ингээд яах вэ зүгээр хүний амьдралыг бид ойлгож байна. Ийм л замбараагүй байдал болохгүй л дээ. Дэлхий нийтэд ерөөсөө зөв жолоотой, буруу жолоотой машин нь ингээд холилдоод давхидаг улс орон гэж ер нь байдаг юм уу? 
Тэгээд энэ мэтийг авхуулаад л тэгээд би бол ийм нэг замбараагүй байдал бол ерөөсөө манай энэ нийгэмд танай энэ яам дээр гарсан хэрэг зөрчил чинь ерөөсөө л ... /минут дуусав/


Б.Баттөмөр: Д.Тэрбишдагва гишүүнд 1 минут өгье. 

Д.Тэрбишдагва: Нийгмийн бүх давхаргад байгаад байгаа. Энэ дээр та бас нэг шинэ сайд нэг шинэ бодлого явуулаач энэ дээр нэг бодсон санасан юм байна уу байхгүй байж болно одоохондоо. Тэгвэл дараа бас анхаараарай гэж хэлмээр байна. Хоёрт бол энэ намар миний ойлгож байгаагаар Эдийн засгийн байнгын хороон дээр ярьж байсан. Энэ намар шинэ онгоцны буудал ашиглалтад орох ёстой. Өнгөрсөн ажил ашиглалтад орох ёстой. Японы талаас бол ашиглалтад оруулах бүх графикаар хийгдсэн манай тал одоо энэ улс төрийн нөхцөл байдал ч гэдэг юм уу тэр нэг санхүүгийн байдал дээр хоорондоо ойлголцохгүй байгаад байгаа гэж би ойлгосон. Шинэ онгоцны буудлыг яг хэзээ ашиглалтад оруулах бол? Үүнийг чинь одоо мөн ч удаан жилийн зузаан түүхтэй. Тэгээд л нөгөө гадна дотнынхонтой ойлголцож ойлголцохгүй үүн дээр нэг зоригтой шийдвэр гаргаж одоо гаргах талаар яг юу хийх вэ гэсэн ийм 2 асуулт байна. 
Б.Баттөмөр: Я.Содбаатар гишүүн асуултад хариулна уу. 

Я.Содбаатар: Д.Тэрбишдагва гишүүний асуултад хариулъя. Би бас товчхон хариулахыг болъё. Мэдээж парламентаас итгэл хүлээлгэсний дараа тодорхой салбарт хийгдэх ажлуудын талаар бас санал бодлоо гишүүдтэйгээ хуваалцана. Улаанбаатар хотын түгжрэл бол хүн болгоны санааг зовоож байгаа асуудал. Би тантай нэг зүйлээр санал нэг байгаа, мэргэжлийн хүмүүс ч тэгж үздэг. Ер нь бол энэ хотуудын том ийм түгжрэлийн асуудлыг бол нийтийн тээврийг гол барих ёстой. Олон газар авто замаа шинэчлэх янз янзын арга хэмжээ авсан. Эцсийн дүндээ хамгийн үр дүнтэй хэлбэр бол нийтийн тээвэр байдаг. Тийм учраас нийтийн тээврийн үйлчилгээг сайжруулах хүртээмжийг нэмэгдүүлэх, нийтийн тээврээ шинэчлэх асуудал бол үе үеийн хотын удирдах, Зам, тээврийн хөгжлийн яамны удирдлагуудын түвшинд ч яригдаж байсан юм байна лээ. 
Юуны түрүүн бол нийслэлтэй нийслэлийн удирдлагуудтай ярьж энэ чиглэлд ахиж гаргах ёстой. Ялангуяа бид нар 2011 оноос ярьсан. VRP тусгай замын автобус явуулахаас эхлээд энэ салбарт хийгдэхээр техник эдийн засгийн үндэслэл нь боловсрогдсон мэргэжлийн хүмүүсийн санал болгосон нэлээн хэдэн төслүүд бий. Энэ асуудлуудыг урагшлуулж ажил хэрэг болгоно гэсэн ийм бодолтой байгаа. Өнөөдөр Монголын Улаанбаатар хотын хэмжээнд бол 900 гаруй автобус өглөөд шугамд явж байгаа. Тэгээд энэ автобуснуудын насжилтаас эхлээд таны хэлдгээр энэ асууж сая замын хөдөлгөөнд оролцож байгаа байдлаас эхлээд олон асуудал бол бас иргэдийн сэтгэлд хүрэхгүй байгаа учраас энэ бол бид нар бас анхаарах ёстой юм байна гэж. 
Ер нь хоёр, гуравт бол энэ замын хөдөлгөөний соёлын асуудал байгаа юм. Яг манайх шиг ийм замын ачаалалтай тэгээд ийм хэмжээний зам дээр явж байгаа юун дээр бол бид нар замын хөдөлгөөний соёлыг төлөвшүүлэх хүүхдээс нь эхлүүлээд төлөвшүүлэх асуудал чухал байгаа. Тийм учраас энэ замын хөдөлгөөний аюулгүй байдлын үндэсний зөвлөл гэж хуулиар батлагдах ёстой. Хуульд бол орсон түүнийг байгуулах ёстой. Тэгээд тэр бол байгуулагдаагүй бас 2, 3 жил болж байгаа юм байна лээ. Өнгөрсөн парламент дээр бид нар энэ Замын хөдөлгөөний аюулгүй байдлын тухай хуульд өөрчлөлт оруулсан. Энэ өөрчлөлтөөр бол үндэсний зөвлөл ажиллах ёстой. Тэгэхээр үүнийг одоо үндэсний зөвлөлийн ажилд оруулж энэ хүүхдээс эхлүүлээд ард иргэдийн дунд соён гэгээрүүлэх ажил дээр бас анхаарах ёстой юм байгаа юм байна гэж. 


Гуравт бол автозамын шинэчлэл нэлээн хийгдэж байгаа. Улаанбаатар хотын анхны төлөвлөлтөөс эхлүүлээд автозамын ачаалал бол бас бид нар шинэ өнцгөөр харж шийдэхгүй бол асуудлууд их байгаа. Хэд хэдэн давхар замын ажил эхэлсэн явж байна. Энэ ажлуудыг цаг тухайд нь чанарын өндөр түвшинд оруулах шаардлага байгаа. Ингээд яривал нэлээн олон зүйлүүдийг бас бид нар цаашдаа Улаанбаатар хотоо задлах дагавар хотуудыг дэмжих гээд ингээд асуудлуудыг бол шат шатандаа ярьж байгаа. Энэ бол ганц ажил хийгээд бол энэ түгжрэлээс бол салахгүй нь ойлгомжтой. Цогц бодлого явж байж асуудал шийдэгдэх байх гэж бодож байна. 

Хоёр шинэ онгоцны буудлын асуудлыг бас судалж үзсэн. 2006 оны 3 сард Монгол Улсын Ерөнхий сайд Японд очиж анх гэрээ байгуулагдаж байхад тэр гэрээний ажлын хэсгийг ахалж ажиллаж байсан. Түүнээс хойш энэ нисэх онгоцны буудлын ажил бол нэлээн эрчимтэй явагдаж одоо ашиглалтад орох нэн дөхсөн байгаа юм байна лээ. Гэхдээ энэ намар бол орохгүй гэж ойлгож байгаа. Салбарын хүмүүс ийм мэдээлэл өгсөн. Ирэх 5 сард орохоор Ж.Бат-Эрдэнэ сайд маш нарийн хуваарь гаргаж шахаж байгаа шахаж байсан юм байна лээ. Тэгээд энэ юуг цааш нь авч явуулна. Гол, гол хэд хэдэн шийдвэрлэгдэх асуудал байгаа. Ялангуяа Монгол Улсын Засгийн газраас хариуцаж байгаа зарим барилга байгууламжтай холбоотой. Цаашид энэ одоо шинэ нисэх онгоцны буудлын менежментийг авч явах баг бүрэлдэхүүнийг түүний гэрээ контакт гээд яривал нэлээн ажлууд байгаа юм байна лээ. Энэ ажлуудыг цэгцлэх юм бол шинэ нисэх онгоцны буудал бол манайх 200 гаруй хүнтэй бүрэлдэхүүн ажиллаж энэ дээр бол хүлээж авах онгоцны туршилтын нислэг энэ тэр бол хийгээд эхэлсэн байгаа юм байна лээ. Би танд нэмэлт мэдээллүүдийг бас өгье. Баярлалаа. 

Б.Баттөмөр: Б.Ундармаа гишүүн асуулт асууна. 

Б.Ундармаа: За ингээд Я.Содбаатар гишүүндээ бас амжилт хүсэж байна. Асуултууд бол давхардаж байна. Тэгээд нэг зүйл байна. Энэ яамныхаа бас энэ одоо төрийн албан хаагчдыг нэлээн чадавхжуулж хариуцлагыг нь тооцож сахилга батжуулах хэрэгтэй байна. Ялангуяа төрийн албан хаагч дээр зөвхөн одоо Зам, тээврийн хөгжлийн яам гээд байхгүй бусад яам Тамгын газрууд ч гэсэн бүгд орж байгаа. Дунд шатны хүмүүсээ чадавхжуулаач гэсэн энэ одоо саналыг бол хэлж байна. 

2 дугаарт бол энэ түгжрэл юунаас болоод байна гэр хорооллын энэ зам тэгээд үер болохоор гэр хорооллын зам маань өөрөө урсаад явдаг хүндрэлүүд гардаг Улаанбаатар хотын энэ Улаанбаатар хот чинь нийт хүн амын 50 гаруй хувь нь бол амьдарч байна. Энэ дээр бол одоо түрүүний сайд болох Ж.Бат-Эрдэнэ сайд бол нэлээн олон ажлуудыг бол татаж авч эхлүүлж хийж байсан үүнийг бас үргэлжлүүлээрэй. Ялангуяа ингээд зөвхөн том том төсөл хөтөлбөрүүдээ бариад жижиг гэж асуудлыг бол үзэлгүйгээр Улаанбаатар хотын гэр хорооллын захын энэ хэсэгт чинь бол бас түгжрэл нягтрал ачаалал мөн ард иргэдэд бол бас энэ замын үйлчилгээ чинь бол хүрэхгүй байна. Тэгээд үүнийг бас өөрийнхөө бас бодлогын төвд авчирч хамтарч Улаанбаатар хотын энэ авто замын газар зам тээврийн газар эд нартайгаа бас ингэж бас анхаарлынхаа төвд ажиллаарай гэсэн ийм зүйлийг захиж хэлье. 
Б.Баттөмөр: Гишүүд асуулт асууж хариулт авлаа. Сая санал гэж ойлголоо. Одоо үг хэлнэ. Үг хэлэх гишүүд нэрсээ өгнө үү. З.Нарантуяа гишүүнээр тасалъя. Ж.Бат-Эрдэнэ гишүүн. 
Ж.Бат-Эрдэнэ: Я.Содбаатар гишүүндээ юуны өмнө бас цаашдаа ажиллах ажилд нь сонгогдох байх гэж бодож байна. Тэгээд ажиллах ажилд нь бол амжилт хүсье. Урд өмнө нь агентлагийн дарга хийж байсан. Дэд сайд хийж байсан. Ямар ч байсан төрийн үйл ажиллагааг авч явсан ийм туршлагатай. Тийм болохоор ерөнхийдөө бол одоо олон ч удаа Улсын Их Хуралд суулаа. Монгол Улсын нийгэм эдийн засгийн байдал тэр тусмаа зам, тээврийн салбарын асуудал дээр бол бас өөрөө оролцоотой анхаарал хандуулж явдгийн хувьд бол энэ салбарын аваад явах бололцоотой гэж би бол хувьдаа үзэж байгаа юм. 

Хэд хэдэн асуудал дээр бас анхаарал хандуулж ажиллаасай гэж би хүсэж байна. Юуны өмнө боловсон хүчин. Энэ боловсон хүчинтэй холбоотойгоор одоо тан дээр төрийн нарийн бичгийн дарга сонгогдоно. Энэ төрийн нарийн бичгийн дарга дээр Я.Содбаатар сайдаа гоц анхаарах ёстой шүү. Дахиад одоо нөгөө нэг намчирхсан байдаг ч юм уу намын шугамаар ч байдаг юм уу хэн нэгний одоо түлхээс татаасаар ч байдаг юм уу тийм зүйл дээр бол хүн авмааргүй байна. Энэ салбараа мэддэг энэ дотоод үйл ажиллагаагаа мэддэг тэгээд төрийн зарчимч ийм хүнийг л авч ажиллуулмаар байна. Ингэвэл танд одоо хамгийн амар болно. Боловсон хүчний хувьд бол ярьж байгаа юм. Энэ бүр нэг тамтгаа алдсан юм шиг л юм яриад байх юм. Тийм биш шүү дээ. Би өөрөө төрийн нарийн бичгийн дарга хийж байсан. Энэ чинь сая сайд хийгээд бодлого барихын хажуугаар бас төрийн нарийн даргатайгаа хамтраад төрийн нарийн бичгийн ажлыг л бас нэлээн хийлээ. Тэгээд болохгүй байгаа хүмүүс буцаж ирсэн байгаа шүү. Болиулаарай. Нэг сайдыгаа орж ирэхээр л би хамаг юмыг чинь хийгээд өгнө туслаад өгнө шүү гээд гүйгээд ордог тийм газрын дарга байж байгаа шүү. Одоо twitter-ээр хүртэл над руу захиа бичиж байгаа шүү салбарынхан. Тэр хүмүүсээ холдуулаад энэ салбарыг чинь жаахан цэвэрлэж байсан одоо буцаад сэхээд өндийгөөд ирж байна шүү наад салбарын буруу болохгүй хүмүүс чинь гэж. Энэ дээр бол анхаарал гоц анхаарал хандуулах ёстой шүү. 
Тэгээд ажлаа мэддэг салбараа мэддэг ер нь бол сая овоо гайгүй цэгцрээд явж байсан тэгээд их муухай юм л боллоо. Энд одоо биеэ өмөөрөөд байх юу байх вэ. Тэгээд боловсон хүчнийхээ зүйл дээр анхаар, салбар дээр бол хийгээгүй ажил, хийгдсэн ажлууд бол маш их байгаа. Богино хугацаанд бол бид бол бас энэ төрийн юу албан хаагчидтайгаа нийлээд яамаараа дэмжээд энэ нэлээдгүй ажлуудыг бол эхлүүлсэн. Урд өмнөх Засгийн газар, урд өмнөх одоо Их Хурлын үед хийгдэж үзээгүй чадаагүй одоо юу гэдэг юм хад мөргөөд ч гэдэг юм уу хана мөргөөд буцаж байсан олон асуудлуудыг бол шийдэж чадсан. Үүн дээр бол цааш нь бол анхаарлаа хандуулж бол авч яваарай гэж би танаас хүсэж байна. 
Өнөөдөр яам дээр нөгөө нэг санамж буюу memory байхгүй болсон шүү. Хэд хэдэн газрын дарга нар чинь бүгдээрээ байхгүй. Одоо яг ямар асуудал хаана очоод яаж түлхэгдээд явж байгаа гэдэг юм байхгүй болсон байгаа. Тэгэхээр үүн дээр анхаарал хандуулаад урд өмнө нь хийгдэж байсан ажлууд энэ төмөр замын асуудлууд байж байна. Төмөр зам дээр бол одоо 3 чиглэлийн төмөр зам явахад бэлэн болсон. Бүгдээрээ эзэнтэй болсон эзэнжүүлсэн. Монголын төмөр замыг түшиглээд Тавантолгой-Гашуунсухайт Тавантолгой-Зүүнбаян Шивээхүрэнгийн төмөр зам явахад бэлэн болсон. Уул уурхайн яамтай холбогдож байгаад тэднийхээр санхүүжилтийг нь босгохоор болсон. Компани бий болгохоор болсон. Тэгэхээр энэ дээр бол анхаарч нэлээн ажиллах нь зүйтэй байх гэж. Тэгээд гол нь нийгмийн энэ юу гэдэг юм хөөс гэдэг юм уу нийгмийн энэ давлагааг үл харгалзаж мэдээж одоо сонсох зүйлээ бол сонсох ёстой юм. Үл харгалзаж одоо хийх ёстой гэсэн зүйлүүд дээрээ бол анхаарал хандуулж мэргэжлийн үүднээс мэргэжлийн хүмүүсээ сайн сонсож ингэж ажиллаарай гэж хүсэж байна. Тэгвэл бид нарын явж байгаа юм бол далийхгүй хазайхгүй үндсэн бид нарынхаа концепцоо бариад үндсэн тээврийнхээ тэр 10, 20 жилийн концепц бодлогоо бариад ингээд цаашаа яваарай гэсэн ийм зүйлүүдийг хэлж байна. Тэгээд танд амжилт хүсье. Баярлалаа. 

Б.Баттөмөр: Д.Тэрбишдагва гишүүн үг хэлнэ, болилоо. З.Нарантуяа гишүүн. Уучлаарай. Одоо Монгол Улсын Засгийн газрын гишүүн-Зам, тээврийн хөгжлийн сайдаар Янгугийн Содбаатарыг томилуулах талаар Монгол Улсын Ерөнхий сайдын саналыг дэмжих нь зүйтэй гэсэн томьёоллоор санал хураалт явуулна. Санал хураалт. 92,3 хувийн саналаар санал дэмжигдлээ. Я.Содбаатараа хүлээж байгаарай. Энэ Байнгын хорооны олонхын саналыг авсан Я.Содбаатартаа цаашдын ажилд их амжилт хүсье. Хуучин ажиллаж байсан Ж.Бат-Эрдэнэ сайдад цаашдын ажилд бас амжилт хүсэж байна. Хуралдаан дууслаа. 

